
TIGRINYA 

ቦርድ ኮሌጅ፡ ኣብ A Major Way ንዝርከቡ ተማሃሮ Cedar Grove High School Students 
ኣፍልጦ ሂቡ 

 
 
ኣርባዕተ ተማሃሮ Cedar Grove High School፡ ኣካዳምያዊ ክብሪ ብምርካብ ንሓድሽ ዓመተ-ትምህርቲ ይጅምርዎ ኣለዉ። 
 
ካብ ሃገራዊ ፕሮግራም ኣፍልጦ ቦርድ ኮሌጅ (College Board National Recognition Programs) ዚውሃብ ሃገራዊ 
ሽልማት ኣፍልጦ ኣፍሪቃውያን ኣመሪካውያን (National African American Recognition Award)፡ ነዞም ኣርባዕተ 
ተማሃሮ Cedar Grove High School ተዋሂቡ። Adriel Ammah፡ Ca’Tori Traylor፡ Precious Nketsiaን 
Waynijah Kuykendallን፡ በቲ ዘምጽእዎ ልዑል ኣካዳምያዊ ውጽኢት፡ እዚ ክብሪ'ዚ ተዋሂብዎም። እቲ ንጸለምቲ፡ ደቀባትን 
ላቲኖን ዝኾኑ ተማሃሮ ዚውሃብ ኣካዳምያዊ ክብሪ፡ ተማሃሮ ነቲ ዝረኸብዎ ልዑል ኣካዳምያዊ ውጽኢት፡ ነተን ዝተፈላለየ 
ክእለታት ዘለዎም ተማሃሮ ንኽቕበላ እለሻ ዝገብራ ኮሌጃትን ፕሮግራማት ማህደረ-ትምህርትን ንኸካፍሉ ዕድል ይህቦም። 
 
“ንተማሃሮና ክብሪ ከምኡውን ነቲ ዚሰርሕዎ ዘለዉ ብሉጽ ስራሕ ድማ ኣፍልጦ ብምሃብና ኣዚና ሕጒሳት ኢና። ኣብቲ ዝምሃርዎ 
ትምህርትን ከም ፈተናታት PSAT/NMSQT፡ PSAT 10 ከምኡውን AP ኣብ ዝኣመሰለ ፈተናታት ቦርድ ኮሌጅን ብዘምጽእዎ 
ብሉጽ ኣካዳምያዊ ውጽኢት ሕቡናት ኢና” ብምባል ርእሰ-መምሃራን Cedar Grove ዝኾነ Clifton Spears ተዛሪቡ። 
“ተማሃሮና ፍሉያት ዝገብሮም ኣዝዩ ብዙሕ ነገራት ኣለዎም፣ እዚ ክብሪ ምርካቦም ድማ ኣብ መጻኢኦም ከም ሓደ ጸጋ ኮይኑ ደገፍ 
ኪኾኖም እዩ።” 
 
እቲ መምዘኒታት ብቑዓት ተማሃሮ፡ ነዚ የጠቓልል፥ 
 

• ውህሉል ገምጋማዊ ነጥቢ (GPA)፡ 3.5 ወይ ልዕሊኡ። 

• ውጽኢት ፈተና PSAT/NMSQT ወይ PSAT 10፡ ካብቶም ኣብ ነፍስወከፍ ክፍለ-ሃገር ኣብ ዚውሃብ ነፍስወከፍ 
ፕሮግራም ፈተና ወሲዶም ልዑል ነጥቢ ካብ ዘምጽኡ 10% ኪኾኑ ወይ ድማ ኣብ 9ይን 10ይን ክፍሊ ኣብ ዝወሰድዎ 
ክልተ ወይ ልዕሊኡ ፈተናታት AP፡ 3 ወይ ልዕሊኡ ዘምጽኡ ኪኾኑ። 

• ኣብ ገጠር ወይ ንእሽቶ ቊሸት ትምህርቲ ዚምሃሩ ወይ ኣፍሪቃዊ ኣመሪካዊ/ጸሊም፡ ሂስጳንያዊ ኣመሪካዊ/ላቲኖ ወይ 
ደቀባት/መበቆላውያን ከምዝኾኑ ንገዛ-ርእሶም ዝቖጽሩ። 

 
እቶም ብቚዓት ተማሃሮ፡ ኣብ ካልኣይ ዓመት ወይ ፈለማ ዓመት ናይ ካልኣይ ደረጃ፡ ኣብ BigFuture ንኼመልክቱ ይዕደሙ፣ 
እንተተመሪጾም ድማ ካብ ምጅማር'ቲ ዝመጽእ ዓመተ-ትምህርቲ እቲ ዕድል ይውሃቦም። ብዛዕባ'ቲ ብደረጃ ኣውራጃ ዚውሃብ 
ክብሪ፡ ስድራቤታትን መሓዙትን ጥራይ ከምዝፈልጡ ምግባር ዘይኮነስ፡ እተን ንኣገልግሎት እለሻ ተማሃሮ ቦርድ ኮሌጅ 
(College Board’s Student Search Service) ዝጥቀማ ኮሌጃትን ትካላትን ድማ ኣብ እዋን ምቕባል ተማሃሮ፡ ነቶም 
ዕዉታት ዝኾኑ ተማሃሮ ብቐጥታ ክረኽባኦም ይኽእላ እየን። 
 
እተን ንኣገልግሎት እለሻ ተማሃሮ ቦርድ ኮሌጅ ዝጥቀማ ኮሌጃትን ትካላትን፡ እዚ ዜገርም ዕድል ብዙሕ ውጽኢት ከምዘየምጽእ 
ብምቚጻር፡ ኣብ እዋን ቅበላ ተማሃሮ ነቶም ሽልማት ዝወሰዱ ተማሃሮ ክረኽባኦም ይኽእላ እየን። ልክዕ ከምቲ ብዛዕባ'ቲ 
ዝረኸብዎ ውጽኢታት፡ ስድራቤታትን መሓዙትን ከምዝፈልጡ ዚገብሩ፡ ኮሌጃትን ትካላትን ድማ ብመገዲ ኣገልግሎት እለሻ 
ተማሃሮ ቦርድ ኮሌጅ ንዚውሃብ ኣገልግሎት ብምጥቃም ሓበሬታ ይረኽባ እየን፣ ስለዚ ድማ ኣብ እዋን ቅበላ ተማሃሮ ነቶም 
ሽልማት ዝወሰዱ ተማሃሮ ክረኽባኦም ይኽእላ። 
 
“ኣብ እዋን መስርሕ ቅበላ ኮሌጅ፡ ንተማሃሮ ብኣካል ክረኽባኦ እናኸበደ ይመጽእ ኣሎ። ነቶም ኣብ ገለ እዋን ህይወቶም ኣተኲሮ 
ዘይረኸቡ ግን ከኣ ኣዝዩ ብሉጽ ኣካዳምያዊ ዓቕሞም ዘርኣዩ ተማሃሮ ክብሪ ብምሃቦም፡ ንሃገራዊ ፕሮግራም ኣፍልጦ (National 
Recognition Programs) ብፍሉይ ናእዳና ነቕርብ” ብምባል ኣብ ቦርድ ኮሌጅ ከም ላዕለወይቲ ምክትል ፕረሲደንት 
BigFuture ኮይና እትሰርሕ Tarlin Ray ተዛሪባ። “እዚ ነገር'ዚ፡ ንተማሃሮ ጥራይ ዘይኮነስ፡ ነተን ብዙሕነትን ክእለታትን 
ዘለዎም ተማሃሮ ንኽቕበላ ዝጽዕራ ኮሌጃትን ዩኒቨርሲታትን ረብሓ ዚህብ እዩ።” 


